
ᐅᖃᐅᓯᒃᓴᐃᑦ ᑐᓂᕐᕈᑎᒃᓴᐃᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ  

ᒪᑐᒧᖓ 

 

ᖃᐅᔨᒪᔾᔪᑎᒃᓴᐅᓂᕐᒧᑦ:  X                                    ᐃᓱᒪᓴᓕᐅᕈᑕᐅᔭᕆᐊᖃᕐᓂᕐᒧᑦ:  

ᐃᓱᒫᓘᑕᐅᔪᖅ: ᑕᒪᐃᓐᓂᒃ ᑲᑎᓪᓗᒋᑦ ᓇᓐᓄᒃᑕᐅᔪᓐᓇᕐᓂᖏᑦ ᐃᑦᑐᐊᖅᑐᕐᕕᖕᒥ ᓇᓐᓂᐊᕐᕕᐅᕙᒃᑐᒥ 

ᖃᓄᖅ ᐱᕙᓪᓕᐊᓚᐅᕐᒪᖔᑦ ᑕᒪᓐᓇ: 

ᕿᑎᖅᒥᐅᑦ ᐊᕕᒃᑐᖅᓯᒪᓂᖏᓐᓂ ᐊᖑᓇᓱᒃᑎᓕᒪᑦ ᑲᑎᒪᔨᖏᑦ (ᕿᑎᖅᒥᐅᑦ ᐊᖑᓇᓱᒃᑎᓕᑦ) ᑐᑭᓯᐅᒪᕗᑦ 
ᓄᓇᕗᑦ ᒐᕙᒪᒃᑯᑦ ᐊᕙᑎᓕᕆᔨᖏᓐᓂᒃ ᐱᒋᐊᖅᑎᑦᑎᔪᒪᖕᒪᑕ ᑕᒪᐃᓐᓂᒃ ᑲᑎᓪᓗᒋᑦ 
ᓇᓄᒃᑕᐅᖃᑕᕐᓂᐊᖅᑐᓂᒃ ᑕᒪᐃᓐᓂᒃ 74-ᖑᓂᐊᖅᑐᓂᒃ ᑕᐅᕙᖓᑦ ᐃᑦᑐᐊᖅᑐᕐᕕᖕᒥ ᓇᓐᓂᐊᕐᕕᖕᒥ 
ᐃᓱᒪᒃᓴᖅᓯᐅᕈᑕᐅᓂᐊᖅᑐᓂᒃ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᓐᓄᑦ ᑲᑎᒪᔨᖏᓐᓄᑦ. ᑕᒪᓐᓇ ᑐᒃᓯᕋᐅᑕᐅᔪᖅ 
ᐊᓯᔾᔩᓇᔭᖏᑦᑐᖅ ᑕᒪᐃᓐᓂᒃ ᑲᑎᓪᓗᒋᑦ ᓇᓐᓄᒃᑕᐅᔪᓐᓇᕐᓂᖏᓐᓂᒃ ᐊᒻᒪᓗ ᑐᖓᕕᖃᖅᓱᑎᒃ 
ᒪᓐᓇᓵᖑᓂᖅᐸᒥᒃ ᐊᒥᓲᓂᖏᓐᓂᒃ ᓇᓄᐃᑦ ᓈᓴᖅᑕᐅᓯᒪᓂᖏᓐᓂᒃ (ᑎᒃᑯᓐᓄᑦ ᐃᓚᖏᓐᓄᓪᓗ 2020-
ᒥ) ᐃᓱᒪᓇᕐᒪᑕ ᓇᓐᓂᐊᕐᕕᐅᕙᖕᓂᖏᑦ ᖃᓄᐃᖏᑦᑎᐊᕐᓂᖏᓐᓂᒃ ᑕᐅᕙᓂ ᓇᓄᐃᑦ. ᕿᑭᖅᒥᐅᑦ 
ᐊᖑᓇᓱᒃᑎᓕᑦ ᑲᑎᒪᔨᖏᑦ ᑐᑭᓯᐅᒪᕗᑦ ᑕᐃᒃᑯᐊ ᐱᒋᐊᖅᑎᑕᐅᔪᒪᓂᖏᓐᓂᒃ ᐃᓄᐃᑦ ᐃᓱᒪᒋᔭᐅᒐᒥᒃ 
ᓇᓄᖏᓗᐊᖃᑕᕐᓂᖏᓐᓂᒃ ᑕᒪᐃᓐᓂᒃ ᑲᑎᓪᓗᒋᑦ ᓇᓐᓄᒃᑕᐅᖃᑕᕈᓐᓇᕐᓂᖏᓐᓂᒃ, 
ᑐᑭᓕᐅᕈᑎᖃᖅᓯᒪᓪᓗᑎᒃ ᐊᒥᓱᕙᖕᓂᖏᓐᓂᒃ ᐊᒥᐊᒃᑯᖏᑦ ᐊᑐᖅᑕᐅᓯᒪᖏᑦᑐᑦ ᓇᓄᒍᓐᓇᑕᐅᕙᖕᓂᖏᑦ 
ᐊᑐᓂ ᓄᓇᓕᖕᓂ: 
 

● 19.5 ᐊᖑᓴᓪᓗᐃᑦ, 4.35 ᐊᕐᓇᓪᓗᐃᑦ ᑐᕋᖓᓪᓗᑎᒃ ᐅᖅᓱᖅᑐᕐᒥᐅᑕᓄᑦ 
● 43.7 ᐊᖑᓴᓪᓗᐃᑦ, 1 ᐊᑕᐅᓯᖅ ᐊᕐᓇᕐᓗᖅ ᑯᒑᕐᕈᖕᒥ 
● 46.26 ᐊᖑᓴᓪᓗᐃᑦ, 5.32 ᐊᕐᓇᓪᓗᐃᑦ ᓇᓄᒃᑕᐅᔪᓐᓇᕐᓂᖏᑦ ᑕᓗᕐᔪᐊᓂ   

   
ᕿᑎᖅᒥᐅᑦ ᐊᖑᓇᓱᒃᑎᓕᒪᑦ ᑲᑎᒪᔨᖏᑦ ᑐᑭᓯᐅᒪᕗᑦ ᐃᓱᒪᓕᐅᕈᑕᐅᓂᐊᓚᐅᖅᑐᑦ ᑕᒪᒃᑯᓂᖓ 
ᐱᒋᐊᖅᑎᑕᐅᔪᒪᓂᖏᓐᓪᓂᒃ ᐅᖓᕙᕆᐊᖅᑕᐅᓚᐅᕐᒪᑕ ᑭᖑᕙᕆᐊᖅᑕᐅᓪᓗᑎᒃ ᑭᓯᐊᓂ 
ᑲᒪᒋᔭᐅᔪᓐᓇᖅᓯᒍᑎᒃ ᑕᐃᒃᑯᐊ ᓄᓇᕗᑦ ᒐᕙᒪᑯᑦ ᐊᕙᑎᓕᕆᔨᒃᑯᑦ ᓇᓐᓄᓕᕆᔾᔪᑎᒋᓂᐊᓕᖅᑕᖏᑦ 
ᐊᒻᒪᓗ ᐊᒥᐊᒃᑯᖏᑦ ᓇᓐᓄᒍᓐᓇᐅᑏᑦ ᐊᑐᖅᑕᐅᓯᒪᖏᑦᑐᑦ ᖃᓄᐃᓕᖓᓂᐊᓕᕐᓂ ᐊᑐᒐᒃᓴᐃᑦ 
ᐊᖏᕈᑕᐅᒍᑎᒃ. ᑎᑎᕋᕋᒥᒃ ᐆᒪᔪᓕᕆᔨᕐᔪᐊᒃᑯᑦ ᐊᒪᓗ ᒥᓂᔅᑕᖓᑦ ᐊᕙᑎᓕᕆᓂᕐᒧᑦ (ᑕᒫᓂ 
ᑎᑎᕋᖅᑕᐅᓚᐅᖅᑐᓂ 1-ᒥ ᐊᒻᒪᓗ 7-ᒥ ᕕᕗᐊᕆ 2022-ᒥ ᐊᑐᓂ) ᐱᔾᔪᑎᖃᖅᑐᓂᒃ 
ᓇᓐᓄᒍᓐᓇᐅᑦᑎᓂᒃ ᐋᕿᐅᒪᔭᐅᓂᐊᓕᖅᑐᓂᒃ ᐊᒻᒪᓗ ᐊᒥᐊᒃᑯᖏᓐᓂᒃ ᓇᓄᒍᓐᓇᐅᑏᑦ 
ᐊᑐᖅᑕᐅᖃᑕᕈᓐᓇᕐᓂᖏᓐᓂᒃ, ᐊᒻᒪᓗ ᐆᒪᔪᓕᕆᔨᕐᔪᐊᒃᑯᑦ ᐊᒻᒪᓗ ᒥᓂᔅᑕᖓᑦ ᐃᓕᑕᖅᓯᒪᓚᐅᖅᑐᑦ 
“ᓄᓇᕗᑦ ᒐᕙᒪᒃᑯᑦ ᐊᒻᒪᓗ ᐊᐅᓚᑦᑎᔨᐅᖃᑕᐅᔪᑦ ᐱᓕᕆᖃᑎᒌᒎᓐᓇᕐᓂᖏᓐᓂᒃ ᑐᕌᖓᔪᓐᓇᕐᓂᖅ 
ᓇᓕᖃᒋᓐᓂᕐᒥᒃ ᐊᒻᒪᓗ ᐊᖏᕈᑕᐅᔪᓐᓇᕐᓂᖏᓐᓂᒃ ᐊᓯᖔᖏᓐᓂᒃ ᐊᑐᕈᓐᓇᕐᓂᖏᓐᓂ ᑕᐃᒃᑯᓇᖓᑦ 
0-ᒧᐊᖅᑕᐅᖃᑕᕈᓃᕐᓗᑎᒃ ᖃᖓᑐᐃᓐᓇᖅ ᑕᒪᐃᓐᓂᒃ ᑲᑎᓪᓗᒋᑦ ᓇᓄᒍᓐᓇᐅᑎᓂᒃ ᑐᓂᔭᐅᔭᕌᖓᒥᒃ”.  
 
ᐅᖅᓱᖅᑑᕐᒥᐅᓂᒃ, ᑕᓗᕐᔪᐊᕐᒥᐊᓂᒃ, ᑯᒑᕐᕈᖕᒥᐅᓂᒡᓗ, ᕿᑎᖅᒥᐅᑦ ᐊᕕᒃᑐᖅᓯᑎᒪᓂᖏᓐᓂ 
ᐊᖑᓇᓱᒃᑎᓕᒪᑦ ᑲᑎᒪᔨᖏᑦ ᒪᑯᓂᖓ ᐅᔾᔨᕈᓱᒃᓯᒪᕗᑦ ᑕᒪᑯᓂᖓ:  



 
● ᓄᓇᓖᑦ ᐅᖃᐅᓯᖃᖃᑕᖅᓯᒪᔪᑦ ᐊᒥᓲᓂᖅᓴᐅᓕᕐᓂᖏᓐᓂᒃ ᑕᑯᔭᐅᕙᓕᖅᑐᑦ ᐃᑦᑐᐊᖅᑐᕐᕕᖕᒥ 

ᓇᓄᐃᑦ ᑕᒪᓂ 20-ᖑᔪᓂᒃ ᐊᕐᕌᒍᓂᒃ ᐊᓂᒍᖅᑐᓂᒃ. ᐊᖑᓇᓱᒃᑎᑦ ᐅᖃᐅᔾᔨᔪᓐᓇᖅᑐᑦ 
ᓇᓂᐊᕐᕕᖕᓂ ᑕᐅᕙᓂ ᓇᓄᐃᑦ ᐊᒥᓱᕈᖅᐸᓪᓕᐊᓂᖏᓐᓂᒃ ᐱᔾᔪᑕᐅᓂᕐᒧᑦ ᑕᑯᔭᐅᓴᕋᐃᒻᒪᑕ 
ᐊᒻᒪᓗ/ᐅᕝᕙᓗᓐᓃᑦ ᓇᓐᓂᐊᕈᓐᓇᕐᓂᕐᒧᑦ; ᑕᑯᔭᐅᕙᖕᒥᔪᑦ ᓄᓕᐊᕐᓇᐅᓕᕌᖓᑦ; 
ᑕᑯᔭᐅᓂᖅᓴᐅᕙᓕᖅᑐᑦ ᐊᕐᓇᓪᓗᐃᑦ ᐊᑎᖅᑕᓖᑦ, ᐊᒻᒪᓗ/ᐅᕝᕙᓗᓐᓃᑦ ᑕᑯᔭᐅᕙᓕᖅᑐᑦ 
ᐊᕐᓇᓪᓗᐃᑦ ᓇᓄᐃᑦ ᐊᑎᑕᖃᕐᓂᖅᓴᐅᕙᓕᖅᑐᑦ (ᐃᓛᓐᓂᒃᑯᑦ ᓯᑕᒪᓂᒃ 
ᐊᑎᖅᑕᖃᖅᓱᖑᓕᖅᓱᑎᒃ ᐊᒻᒪᓗ ᓇᓄᐃᑦ ᓂᕿᓂᒃ ᓇᓂᓯᕙᒃᓱᑎᒃ ᐱᕈᔭᕐᓂᒃ. 
ᐱᐅᓯᕆᔭᖏᑦᑕᐅᖅ ᐊᓯᔾᔨᖃᑦᑕᕐᒥᔪᑦ ᐊᒥᓲᓂᖅᓴᐅᓕᕌᖓᒥᒃ; ᓇᓄᐃᓪᓗ 
ᐃᖅᓯᓇᕐᓂᖅᓴᐅᓕᖃᑦᑕᖅᑐᑦ ᐊᒥᓲᓂᖅᓴᐅᓕᕌᖓᒥᒃ. (ᐆᒃᑐᑎᒋᓗᒍ, ᐅᖅᓱᖅᑐᕐᒥᐅᑦ ᐊᓯᖏᓪᓗ. 
2021).  

● ᓄᓇᓕᖕᒥᐅᑦᑕᐅᖅ ᐅᖃᐅᓯᖃᖃᑦᑕᖅᓯᒪᔪᑦ ᓇᓄᐃᑦ ᖁᓕᓂᒃ 10-ᓂᒃ ᐊᕐᕌᒍᓂᒃ ᑎᒥᑯᑦ 
ᖃᓄᐃᖏᑦᑎᐊᕐᑉᓂᖏᓐᓂᒃ (ᐆᒃᑐᑎᒋᓗᒍ, ᐅᖅᓱᖅᑐᕐᒥᐅᑦ ᐊᓯᖏᓪᓗ. 2021).  

● ᐊᖑᓇᓱᓕᓃᑦ ᐊᖑᓇᓱᒃᑏᑦ ᖃᐅᔨᒪᕙᖕᒪᑕ ᐊᕐᓇᓪᓘᓂᖏᓐᓂᒃ ᐊᖑᓴᓪᓂᖏᓐᓂᓗᓐᓃᑦ 
ᑕᑯᔭᕋᖓᒥᒃ ᐅᕝᕙᓗᓐᓂᑦ ᑕᑯᔭᐅᔭᕋᖓᒥᒃ ᑐᒥᖏᑦ, ᐊᑐᖅᑕᐅᔪᓐᓇᖅᓱᑎᒡᓗ ᑕᒪᒃᑯᐊ 
ᖃᐅᔨᒪᔭᐅᓂᖏᑦ ᓂᕆᐊᖃᑕᕈᓐᓇᕐᓂᕐᒧᑦ ᓇᓐᓄᒍᒪᓂᐊᕐᒪᖔᑕ ᑕᐃᒃᑯᓂᖓ ᑕᑯᔭᖏᓐᓂᒃ.  

● ᐅᖅᓱᖅᑑᖅ, ᑕᓗᕐᔪᐊᑦ (ᑕᓗᕐᔪᐊᖅ), ᐊᒻᒪᓗ ᖁᑕᐃᕈᕐᔪᐊᖅ (ᑯᒑᕐᔪᒃ) ᐊᖑᓇᓱᒃᑏᑦ 
ᑲᑐᔾᔨᖃᑎᒌᖏᑦ, ᐊᒥᐊᒃᑯᓯᒪᓪᓗᑎᒃ ᓇᓄᒍᓐᓇᐅᑏᑦ ᐊᒥᐊᑯᖏᓐᓂᒃᑦ ᐊᑐᖅᑕᐅᓯᒪᖏᑦᑐᑦ, 
ᓴᕿᐅᒪᑎᑦᑎᕙᒃᑐᑦ ᓇᓐᓄᓕᕆᓂᕐᒥᒃ ᐊᐅᓚᑦᑎᔪᓐᓇᑦᑎᐊᕐᓂᖏᓐᓂᒃ. ᓄᓇᓖᑕᐅᖅ 
ᓇᓐᓄᒃᐸᖏᑦᑐᑦ ᐱᔪᓐᓇᖅᑎᑕᐅᔪᓐᓇᖅᑐᓂᒃ ᓇᓄᒃᑕᐅᔪᓐᓇᖅᑐᓂᒃ ᐊᑐᖅᑕᐅᔪᓐᓇᐅᕙᖏᒻᒥᔪᑦ. 
ᐋᕿᒋᐊᖅᑕᐅᖃᑕᕐᓂᖏᑦ ᑕᐃᒃᑯᐊ ᐋᕿᒋᐊᖅᑕᐅᔭᕌᖓᒥᒃ ᓇᓄᒍᓐᓇᐅᑏᑦ ᐊᒥᐊᑯᖏᑦ 
ᐊᑐᖅᑕᐅᓯᒪᖏᑦᑐᑦ ᐱᑕᖃᕈᓃᕈᑕᐅᕙᒃᑐᑦ ᑕᐃᒃᑯᓂᖓ ᐱᐅᓯᕆᓯᒪᔭᖏᓐᓂᒃ 
ᖃᐅᔨᒪᔾᔪᑕᐅᔪᓐᓇᕋᓚᐅᖅᑐᓂᒃ.   

● ᓇᓄᒍᓐᓇᖅᑕᖏᑦ ᐊᒻᒪᓗ ᓇᓄᒍᓐᓇᐅᑏᑦ ᐊᒥᐊᑯᖏᑦ ᐊᑐᖅᑕᐅᓯᒪᖏᑦᑐᑦ 
ᐊᑐᖅᑕᐅᖃᑕᐃᓐᓇᓲᖑᖏᒻᒪᑕ ᐱᔾᔪᑕᐅᓂᕐᒧᑦ ᑎᑭᑕᐅᖃᑕᕈᓐᓇᕐᓂᖏᓐᓂᑦ 
ᑕᑯᔭᐅᔪᓐᓇᕐᓂᖏᓗᓐᓃᑦ ᓇᓄᐃᑦ ᐊᓯᔾᔨᖃᑦᑕᕐᒪᑕ ᐊᕐᕋᒍᑕᒥᒃ ᐊᕐᕋᒍᑕᒪᒧᑦ. 
ᓇᓐᓂᐊᖃᑕᕈᓐᓇᕐᓂᖅ ᑐᖓᕕᖃᕐᒥᔪᖅ ᐊᖑᓇᓱᒃᑎᐅᑉ ᖃᐅᔨᒪᓂᖓᓂᒃ, ᐊᕐᕋᒍᒥ 
ᖃᓄᐃᓕᖓᓂᖏᓐᓂᒃ, ᓯᓚᒥᒃ, ᓄᓇᒍᒪᓂᖏᓪᓗ, ᐊᓯᖏᓐᓂᒡᓗ. ᐃᓚᖏᑦ ᐊᖑᓇᓱᒃᑏᑦ 
ᐅᑕᕿᕙᖕᒥᔪ ᐱᐅᓂᖅᓴᓂᒃ ᑭᓯᐊᓂ ᓇᓐᓄᒍᓐᓇᖅᑕᒥᓂᒃ ᑕᑯᒍᑎᒃ.  

● ᐊᖑᓇᓱᒃᑏᑦ ᑲᑐᔾᔨᖃᑎᒌᖏᑦ ᑕᒪᐃᓐᓂᐊᓗᒃ ᐊᑐᕈᒪᕙᖏᒻᒥᔪᖅ ᓇᓐᓄᒍᑎᖏᓐᓂᒃ. ᓇᓄᐃᑦ  
ᓇᓐᓂᖃᑕᕐᓂᖅ ᐱᔭᕆᐊᑐᔪᓐᓇᕐᒪᑕ ᐊᒻᒪᓗ ᓂᐅᕐᕈᑎᒃᓴᐅᔪᓐᓇᕐᓂᖏᑦ ᐊᒻᒪᓗ ᑲᓇᑕᐅᑉ 
ᐊᓯᐊᓄᑦ ᓂᐅᕕᐅᖓᔪᓐᓇᕐᓂᖏᑦ ᑲᑕᒃᓯᒪᒻᒪᕆᖕᒪᑕ ᐊᑭᖃᕐᓂᖏᓐᓂ (90% ᐊᒻᒪᓗ 80%, 
ᐊᑐᓂ, ᑕᐃᒪᖓᓂᒃ ᐊᑭᖏᑦ ᐊᓯᔾᔨᕋᒥᒃ ᑕᒫᓂ 2012; E. ᑰᐳ 2022, ᓇᖕᒥᓂᖅ 
ᑐᑭᓯᑎᑦᑎᒋᐊᕐᓂᖓᓂ). 

● ᐊᑐᖅᑕᐅᖃᑕᕐᓂᖏᑦ ᓇᓄᒍᓐᓇᐅᑏᑦ ᐊᒥᐊᑯᖏᑦ ᐊᑐᖅᑕᐅᓯᒪᖏᑦᑐᑦ ᒪᓐᓇᐅᔪᖅ 
ᐱᔫᒥᓴᐅᑕᐅᕙᒃᑐᑦ ᐊᒥᓱᓂᒃ ᓇᓄᒍᓐᓇᐅᑏᑦ ᐊᒥᐊᑯᖏᑦ ᐊᑐᖅᑕᐅᓯᒪᖏᑦᑐᑦ ᕿᓚᒥᐊᓗᒃᑯᑦ 
ᐊᑐᖅᑕᐅᖃᑕᖁᔭᐅᓂᖏᓐᓂᒃ,  ᐱᓗᐊᖅᑐᒥᒃ ᐊᕐᕋᒍᖏᓐᓂ ᓄᑕᓂᒃ ᑐᓂᔭᐅᓂᐊᓕᕋᖓᒥᒃ 
ᓄᑖᓂᒃ ᑕᒪᐃᓐᓂᒃ ᑲᑎᓪᓗᒋᑦ ᓇᓄᒃᑕᐅᔪᓐᓇᕐᐊᓕᖅᑐᓂᒃ ᐊᒻᒪᓗ ᓇᓄᒍᓐᓇᐅᑏᑦ ᐊᒥᐊᑯᖏᑦ  

● ᐋᕿᒋᐊᖅᑕᐅᓂᖏᑦ ᐊᑐᖅᑕᐅᓯᒪᖏᑦᑐᑦ ᓇᓐᓄᒍᓐᓇᐅᑎᑦ ᐱᑕᖃᕈᓃᖅᑎᑕᐅᓗᑎᒃ 0-ᒧᑦ 
ᐊᒥᓱᕈᕆᐊᖅᑕᐅᖏᑎᓪᓗᒋᑦ ᓇᓄᒃᑕᐅᔪᓐᓇᕐᓂᖏᑦ ᑕᒪᐃᓐᓂᒃ ᑲᑎᓪᓗᒋᑦ ᐃᓱᒪᒋᔭᐅᕗᑦ 



ᓈᒻᒪᖏᓂᖅ ᐊᒻᒪᓗ ᐊᔭᐅᕈᑕᐅᖃᑕᖅᓱᑎᒃ ᐊᖑᓇᓱᒃᑎᓂᒃ ᐊᑐᕆᐊᖃᓕᕐᓂᖅ ᑕᒪᐃᓐᓂᐊᓗᒃ 
ᐊᒥᐊᒃᑯᒥᓂᒃ ᕿᓚᒥᐊᓗᒃ.  

● ᐃᓱᒪᒋᔭᐅᕙᖕᓂᖏᑦ ᐸᐸᑦᑎᕙᖕᓂᖅ ᓇᓄᒍᓐᓇᐅᑏᑦ ᐊᒥᐊᑯᖏᑦ ᐊᑐᖅᑕᐅᓯᒪᖏᑦᑐᑦ 
“ᒪᕐᕈᐃᖅᑕᖅᓯᒪᑎᒋᔪᓂᒃ ᐊᒥᓲᓂᖃᕈᓐᓇᕐᓂᖏᓐᓂᒃ” ᐅᖃᐅᓯᐅᕙᒃᑐᑦ ᐃᓱᒪᒋᔭᐅᓗᑎᒃ 
ᐃᓱᒪᒃᓴᖅᓯᐅᕈᑎᖃᕆᐊᖃᖅᑐᑦ ᖃᓄᐃᑦᑐᓂᒃ ᓇᓐᓄᒃᑐᖃᓱᖑᖕᒪᖓᑦ ᓇᓄᒍᓐᓇᐅᑏᑦ 
ᐊᒥᐊᑯᖏᑦ ᐊᑐᖅᑕᐅᓯᒪᖏᑦᑐᑦ ᐊᑐᖅᑕᐅᔪᓐᓇᕐᒪᖓᑕ ᐱᑐᖃᐅᓂᖅᓴᓂᒃ ᓇᓄᕐᓄᑦ ᓴᓂᐊ 
ᒪᒃᑯᖕᓂᖅᓴᓂᒃ ᓇᓄᕐᓂᒃ, ᐋᓐᓂᐊᖅᑐᓂᒡᓗᓐᓃᑦ ᓇᓄᕐᓂᒃ, ᐅᕝᕙᓗᓐᓃᑦ ᐱᐅᓯᕐᓗᓕᖅᓯᒪᔪᓂ 
ᓇᓄᕐᓂᒃ. ᓇᓄᒍᓐᓇᐅᑏᑦ ᐊᒥᐊᑯᖏᑦ ᐊᑐᖅᑕᐅᓯᒪᖏᑦᑐᑦ ᐊᑐᖅᑕᐅᔪᓐᓇᕆᐊᖃᕋᓗᐊᕐᒪᑕ 
ᐃᖅᓯᓇᖅᓯᔪᓄᑦ ᓇᓄᕐᓄᑦ ᐊᒻᒪᓗ ᐱᖁᑎᓂᒃ ᓱᕋᖅᑎᕆᔪᓄᑦ ᐊᒻᒪᓗ ᐃᓄᐃᑦ 
ᓴᐳᓐᓂᐊᖅᑕᐅᕙᖕᓂᖏᓐᓄᑦ.  

● ᕿᑎᖅᒥᐅᑦ ᐊᖑᓇᓱᒃᑏᑦ ᑲᑐᔾᔨᖃᑎᒌᖏᑦ ᖃᐅᔨᒪᔭᐅᖁᔨᓗᐊᖅᑐᑦ 
ᑲᑎᒪᖃᑎᖃᕈᓐᓇᕆᐊᖃᕐᓂᕐᒥᓂᒃ ᑕᐃᒃᑯᓂᖓ ᐃᒡᓗᓕᒥᐅᑕᓂ, ᓴᓂᕋᔭᒥᐅᑕᓂᒃ ᐊᒻᒪᓗ 
ᓇᐅᔮᓂ ᐊᖑᓇᓱᒃᑏᑦ ᑲᑐᔾᔨᖃᑎᒌᖏᑦ ᐱᔾᔪᑎᖃᖅᑐᓂᒃ ᐃᓱᒪᓕᐅᕈᑕᐅᔭᕆᐊᖃᖅᑐᓂᒃ  
ᐃᑦᑐᐊᖅᑐᕐᕕᖕᒥ ᖃᓄᑐᐃᓐᓇᖅ ᓇᓄᓕᕆᓂᕐᒥᒃ. ᑮᓇᐅᔭᒃᓴᓂᒃᑕᐅᓯᒪᔭᕆᐊᖃᕐᓂᐊᖅᑐᑦ 
ᐃᑲᔫᑎᒃᓴᓂᒃ ᐱᔭᕆᐊᖃᕈᑎᒃ.  
 

ᑐᑭᓯᓂᐊᕐᕕᐅᓯᒪᓂᖏᑦ: 

ᐅᖃᐅᓯᒃᓴᐃᑦ ᑎᑎᕋᖅᑕᐅᕙᓪᓕᐊᓕᓚᐅᖅᑐᑦ ᐅᖃᐅᓯᐅᑦᑎᐊᖄᓚᐅᖅᓱᑎᒃ ᑕᐃᒃᑯᓄᖓ ᕿᑎᖅᒥᐅᑦ 
ᐊᖑᓇᓱᒃᑎᓕᒪᑦ ᑲᑎᒪᔨᖏᓐᓂ ᐊᐅᓚᑦᑎᔨᓄᑦ ᑕᒫᓂ  ᐄᐳ 26, 2022. ᐅᖃᐅᓯᒃᓴᐃᑦ 
ᕿᒥᕐᕈᐊᖅᑕᐅᓚᐅᖅᑐᑦ ᐊᖏᕈᑕᐅᓪᓗᑎᒡᓗ ᑕᐃᒃᑯᓄᖓ ᕿᑎᖅᒥᐅᑦ ᐊᖑᓇᓱᒃᑎᓕᒪᑦ ᑲᑎᒪᔨᖏᓐᓄᑦ 
ᐅᖄᓚᐅᑎᒃᑯᑦ ᑲᑎᒪᓗᑎᒃ ᑕᒫᓂ 29 ᐄᐳ 2022. ᐅᖃᐅᓯᒃᓴᐃᑦ  ᑲᑎᒪᓪᓗᑎᒃ ᐃᓕᓐᓂᐊᕐᓂᖏᓐᓂ 
ᕿᒥᕐᕈᐊᖅᑕᐅᓚᐅᖅᑐᑦ ᐋᕿᒋᐊᖅᑕᐅᑎᐊᒃᑲᓐᓂᖅᓱᑎᒡᓗ ᐅᖅᓱᖅᑑᕐᒧᑦ, ᑕᓗᕐᔪᐊᓄᑦ ᐊᒻᒪᓗ 
ᖁᑕᐃᕈᕐᔪᐊᖅ (ᑯᒑᕐᕈᑉ) ᐊᖑᓇᓱᒃᑏᑦ ᑲᑐᔾᔨᖃᑎᒌᖏᑦᖏᓐᓂᑦ ᑲᑎᒪᓂᖏᓐᓂ. 

ᐊᑐᓕᖁᔭᓕᐊᑦ: 

• ᐅᖅᓱᖅᑑᖅ, ᑕᓗᕐᔪᐊᑦ, ᐊᒻᒪᓗ ᖁᑕᐃᕈᕐᔪᐊᖅ ᐊᖑᓇᓱᒃᑏᑦ ᑲᑐᔾᔨᖃᑎᒌᖏᑦ 
ᐊᑐᓕᖁᔭᓕᐅᓚᐅᖅᑐᑦ ᐊᒥᓱᕈᕆᐊᖅᑕᐅᖁᔨᓗᑎᒃ ᑕᒪᐃᓐᓂᒃ ᑲᑎᓪᓗᒋᑦ 
ᓇᓄᒃᑕᐅᔪᓐᓇᕐᓂᖏᓐᓂᒃ ᑕᐅᕙᖓᑦ ᐃᑦᑐᐊᖅᑐᕐᕕᖕᒥ ᓇᓄᐃᑦ. 

• ᐅᖅᓱᖅᑑᖅ, ᑕᓗᕐᔪᐊᑦ, ᐊᒻᒪᓗ ᖁᑕᐃᕈᕐᔪᐊᖅ ᐊᖑᓇᓱᒃᑏᑦ ᑲᑐᔾᔨᖃᑎᒌᖏᑦ ᑲᑎᒪᓚᐅᖅᑐᑦ 
ᑎᑭᓯᒪᓪᓗᑎᒃ ᑕᐃᑲᓃᑐᐃᓐᓇᐅᓪᓗᑎᒃ ᐊᖑᓇᓱᒃᑏᑦ ᑲᑐᔾᔨᖃᑎᒌᖏᑦ ᑕᐃᑲᓂ ᐃᒡᓗᓕᖕᒥ, 
ᓴᓂᕋᔭᖕᒥ ᐊᒻᒪᓗ ᓇᐅᔮᓂ, ᑲᑎᒪᓗᑎᒃ ᐃᓕᓐᓂᐊᖅᓱᑎᒃ, ᐃᑲᔪᖅᓱᖅᑕᐅᓗᑎᒃ 
ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ, ᐅᖃᐅᓯᐅᓂᖏᓐᓄᑦ ᐃᑦᑐᐊᖅᑐᕐᕕᖕᒥ ᓇᓄᐃᑦ ᓱᓕᑲᓐᓂᖅ. 
ᕿᑎᖅᒥᐅᑦ ᐊᖑᓇᓱᒃᑎᓕᒪᑦ ᑲᑎᒪᔨᖏᑦ ᐃᖃᓇᐃᔭᖅᑎᑦ ᐃᑲᔪᕈᓐᓇᕐᒥᔪᑦ ᐸᕐᓇᐅᑕᐅᓂᖏᓐᓄᑦ. 

• ᐅᖅᓱᖅᑑᖅ, ᑕᓗᕐᔪᐊᑦ, ᐊᒻᒪᓗ ᖁᑕᐃᕈᕐᔪᐊᖅ ᐊᖑᓇᓱᒃᑏᑦ ᑲᑐᔾᔨᖃᑎᒌᖏᑦ 
ᐃᑲᔪᖅᓱᐃᓐᖏᑦᑐᑦ ᐋᕿᒋᐊᖅᑕᐅᖁᔨᓂᖏᓐᓂᒃ ᓇᓄᒍᓐᓇᐅᑏᑦ ᐊᒥᐊᑯᖏᑦ ᐊᑐᖅᑕᐅᓯᒪᖏᑦᑐᑦ 
ᐃᓕᔭᐅᖁᔭᐅᖏᒻᒪᑕ ᐱᑕᖃᖏᑦᑐᓄᑦ 0-ᒧᐊᖅᑕᐅᖁᖏᔅᓱᒋᑦ.  

● ᑲᑎᖅᓱᖅᑕᐅᓂᖏᑦ ᓇᓄᒍᓐᓇᐅᑏᑦ ᐊᒥᐊᑯᖏᑦ ᐊᑐᖅᑕᐅᓯᒪᖏᑦᑐᑦ ᓇᓄᒍᓐᓇᐅᑏᑦ 
ᐃᓱᒪᒋᔭᐅᔪᓐᓇᕋᓗᐊᖅᓱᑎᒃ “ᓇᓄᒍᓐᓇᐅᑕᐅᓗᖃᑕᕈᓐᓇᕐᓂᖏᓐᓂᒃ” ᑭᓯᐊᓂᓕ ᓄᓇᓕᖕᓄᑦ, 
ᓇᓗᓇᐃᒃᑯᑕᐅᑐᐃᓐᓇᖅᐳᑦ ᓇᓐᓄᓗᐊᖅᑕᐃᓕᖃᑕᕐᓂᖏᓐᓂᒃ ᐊᒻᒪᓗ ᓇᓄᕐᓂᒃ 



ᐊᐅᓚᑦᑎᔨᐅᑎᐊᖃᑕᕐᓂᖏᓐᓂᒃ. ᐊᔾᔨᐅᖏᑦᑐᓂᒃ ᓇᓄᒍᓐᓇᐅᑏᑦ ᐊᒥᐊᑯᖏᑦ 
ᐊᑐᖅᑕᐅᓯᒪᖏᑦᑐᑦ ᑕᒪᒃᑯᐊ ᐊᑐᖅᑕᐅᖃᑦᑕᕆᐊᖃᖅᑐᑦ ᐃᖅᓯᓇᖅᓯᑎᓪᓗᒋᑦ ᐃᓄᖕᓄᑦ 
ᐅᕝᕙᓗᓐᓃᑦ ᐱᖁᔭᐃᓂᖏᓐᓂ ᑐᖁᑎᖃᑕᕈᑕᐅᓗᑎᒃ.  

● ᓇᓄᐃᑦ ᐊᒥᓱᓂᖏᑦ ᖃᓄᐃᓕᖓᓂᖏᓐᓂᒃ ᐃᓱᒪᒃᓴᖅᓯᐅᕈᑕᐅᔭᕆᐊᖃᖅᐳᑦ ᐊᔾᔨᒋᖏᑦᑐᑎᑦ 
ᐊᑐᖅᑕᐅᖓᕈᓐᓇᖅᑐᑦ ᐊᒻᒪᓗ ᖃᓄᐃᓕᖓᓕᕈᓐᓇᕐᓂᖏᑦ ᐊᑐᕐᓗᑎᒃ ᐊᒻᒪᓗ/ᐅᕝᕙᓗᓐᓃᑦ 
ᐊᑐᖅᑕᐅᖏᓗᑎᒃ ᓇᓄᒍᓐᓇᐅᑏᑦ ᐊᒥᐊᑯᖏᑦ ᐊᑐᖅᑕᐅᓯᒪᖏᑦᑐᑦ, 
ᐋᕿᒋᐊᖅᑕᐅᔭᕆᐊᖃᕐᒪᖓᑕ ᐊᒻᒪᓗ/ᐅᕝᕙᓗᓐᓃᑦ ᐋᕿᒋᐊᖅᑕᐅᑦᑕᐃᓕᒪᔪᓐᓇᕐᒪᖓᑕ. 

● ᐱᑎᐊᔪᓴᒋᐊᖃᕐᓂᕐᒧᑦ ᐃᓱᒪᒋᓪᓗᒍ, ᓄᓇᓖᑦ ᐃᓚᐅᑎᑕᐅᖃᑕᕆᐊᖃᖅᑐᑦ ᖃᖓᑐᐃᓐᓇᖅ 
ᓇᓄᒃᑐᖃᕈᓐᓇᕐᓂᕐᒥᒃ ᖃᐅᔨᒪᔭᐅᔭᕆᐊᖃᖕᓕᒃᓂ ᑐᓴᐅᒪᑎᑕᐅᑦᑎᐊᖃᑕᕐᓗᑎᒃ ᑕᒪᒃᑯᓂᖓ 
ᓇᓄᒍᓐᓇᐅᑏᑦ ᐊᒥᐊᑯᖏᑦ ᐊᑐᖅᑕᐅᓯᒪᖏᓐᖏᓂᒃ ᖃᓄᖅ ᑐᑭᓕᐅᕈᑕᐅᕙᖕᒪᖓᑕ 
ᐅᕝᕙᓪᓗᓐᓂᑦ ᖃᓄᖅ ᑐᑭᓕᐅᕈᑕᐅᕙᖕᒪᖓᑕ ᓇᓐᓂᐊᖃᑕᕐᓂᖏᓐᓂ. ᐊᖏᕈᑎᖃᕆᐊᖃᕐᒪᑕ 
ᖃᓄᖅ ᖃᐅᔨᒪᔾᔪᑎᒃᓴᐃᑦ ᐊᖑᓇᓱᒃᑎᓂᖓᖅᑐᑦ ᖃᐅᔨᑎᑦᑎᒋᐊᕈᑎᑦ ᐊᑐᖅᑕᐅᔪᓐᓇᕐᒪᖓᑕ 
ᑐᓂᔭᐅᔭᕋᖓᒥᒃ ᓄᓇᕗᑦ ᒐᕙᒪᒃᑯᓐᓄᑦ ᐊᕙᑎᓕᕆᔨᒃᑯᓐᓄᑦ, ᑭᓇᒃᑯᓄᓪᓗ 
ᐅᖃᐅᓯᐅᖃᑕᕈᓐᓇᕐᒪᖓᑕ, ᐊᑐᖅᑕᐅᔪᓐᓇᕐᒪᖓᑕ ᐊᒻᒪᓗ/ᐅᕝᕙᓗᓐᓃᑦ 
ᑐᑭᓕᐅᖅᑕᐅᔪᓐᓇᕐᒪᖔᑕ.   

● ᒫᓐᓇᐅᔪᖅ ᓇᓄᐃᑦ ᐊᐅᓚᑕᐅᖃᑕᕐᓂᖏᓐᓄᑦ ᐸᕐᓇᐅᑎᑦ ᐊᒪᓗ ᓄᑕᑦ ᓇᓄᓕᕆᓂᕐᒧᑦ 
ᒪᓕᒃᑕᐅᓂᐊᓕᖅᑐᑦ ᓱᓕ ᐃᓱᒪᒋᔭᐅᑎᑦᑎᕙᖕᒪᑕ ᒫᓐᓇᐅᔪᖅ ᐊᐅᓚᑕᐅᕙᖕᓂᖏᓐᓂᒃ 
ᑕᐃᑯᓂᖓ ᐊᑐᖅᓱᑎᒃ “ᓇᓄᐃᑦ  “ᓇᓄᒍᓐᓇᐅᑏᑦ ᐊᒥᐊᑯᖏᑦ ᐊᑐᖅᑕᐅᓯᒪᖏᑦᑐᓂᒃ” ᐊᒻᒪᓗ 
ᓈᓵᐅᑎᑎᒍᑦ. ᑕᒪᓐᓇ ᒪᓕᖏᓐᓂᐅᕗᖅ ᐃᓄᐃᑦ ᐃᓱᖃᕐᓂᖏᓐᓂᒃ ᓇᓄᕐᒥᒃ ᐆᒪᔪᖅᑎᑐᑦ 
ᐊᒻᒪᓗ ᐃᒃᐱᓐᓂᐊᕙᒃᑐᑐᑦ ᖃᓄᖅ ᐃᓱᒪᒋᔭᐅᓂᕐᒥᓄᑦ ᐃᓄᖕᓄᑦ, ᐅᖃᐅᓯᐅᕙᖕᓂᕐᒥᓄᑦ ᐊᒻᒪᓗ 
ᖃᓄᐃᓕᐅᖅᑕᐅᕙᖕᓂᕐᒥᓄᑦ. ᐱᓕᕆᐊᖑᔭᕆᐊᖃᕐᒪᑕ ᑕᒪᒃᑯᐊ ᐊᑐᓕᖅᑎᑕᐅᖔᕆᐊᖃᕐᓂᖏᑦ 
ᐃᓱᒪᒋᔭᐅᕙᖕᓂᖏᑦ ᓇᓄᐃᑦ.  

● ᐃᓕᑕᕆᔭᐅᔭᕆᐊᖃᕐᒥᔪᑦ ᑕᐃᔅᓱᒪᓂᐅᓂᖅ ᐊᑐᖅᑕᐅᕙᓚᐅᕐᓂᖏᑦ ᐊᖏᕈᑎᑦ ᓇᓄᐃᑦ 
ᐊᐅᓚᑕᐅᖃᑕᕐᓂᖏᓐᓄᑦ ᐊᒻᒪᓗ ᓇᓄᒃᑕᐅᔪᓐᓇᕐᓂᖏᓐᓄᑦ, ᑕᒪᐃᓐᓂᒃ ᑎᑎᕋᖅᓯᒪᔪᑦ ᐊᒻᒪᓗ 
ᐅᖃᐅᓯᒃᑯᖅᑐᑦ, ᓄᓇᓕᖕᒥᐅᑐᖃᐃᑦ ᐃᖃᐅᒪᓂᐊᖅᑕᖏᑦ ᐊᑐᖅᑕᐅᖃᑕᓚᐅᕐᓂᖏᓐᓂᒃ. 
ᖃᐅᔨᒪᑦᑎᐊᕐᓗᑎᒃ ᐊᖏᕈᑎᖃᕈᓐᓇᕐᓂᖅ ᐱᑦᑎᐊᔪᓴᖕᓂᕐᒧᑦ ᐃᓚᒋᔭᐅᒐᒥ, 
ᒪᓕᒐᓕᕆᖏᑲᓗᐊᕈᓂᓗᓐᓃᑦ.  

● ᐱᓕᕆᐊᖑᔭᕆᐊᖃᖅᑐᑦ ᐊᑐᖅᑕᐅᔪᓃᕆᐊᖃᕐᓂᖏᑦ ᓲᕐᓗ ᐊᖓᔪᖄᕆᔭᐅᓂᖏᓐᓂᒃ 
ᓇᓄᓕᕆᓂᕐᒥᒃ ᐊᐅᓚᑦᑎᕙᒃᑐᑦ. ᕿᑎᖅᒥᐅᑦ ᐊᖑᓇᓱᒃᑎᓕᒫᑦ ᑲᑎᒪᔨᖏᑦ ᐱᔪᒥᓴᐅᑕᐅᕙᒃᑐᑦ 
ᐃᓄᖕᓂᒃ ᐊᔪᕈᓃᖁᔨᓂᖅ,ᐃᓱᒪᓕᐅᖅᑎᐅᔪᓐᓇᕐᓗᑎᒃ ᐃᖕᒥᓂᒃ ᑐᑭᓕᐅᖅᑎᐅᓗᑎᒃ 
ᐆᒪᔪᓕᕆᓂᖏᓐᓂᒃ/ᓂᕐᔪᑎᓕᕆᓂᖏᓐᓂᒃ. 

● ᖃᐅᔨᓴᖅᑕᐅᔭᕆᐊᖃᖅᑐᑦ ᑐᑭᓯᓂᐊᖅᑕᐅᓗᑎᒃ ᑐᑭᖃᖅᑎᑕᐅᓂᖏᑦ ᓇᓄᒍᓐᓇᐅᑏᑦ 
ᐊᒥᐊᑯᖏᑦ ᐊᑐᖅᑕᐅᓯᒪᖏᑦᑐᑦ ᐃᓄᖕᓄᑦ ᐊᒻᒪᓗ ᖃᓄᖅ ᓇᓄᐃᑦ ᐊᐅᓚᑦᑎᕙᖕᓂᖏᑦ 
ᐊᒃᑐᖅᓯᓯᒪᕙᖕᒪᖓᑕ ᐃᓄᖕᓂᒃ ᐊᒻᒪᓗ ᓯᕗᓂᒃᓴᑦᑎᓐᓂ ᐃᓄᔪᒪᕐᒥᕗᑦ 
ᐃᓚᐅᖃᑕᕈᓐᓇᕐᓂᖏᓐᓂᒃ ᐊᒻᒪᓗ ᐃᓱᒪᖃᕈᓐᓇᕐᓂᖏᓐᓂ ᐆᒪᔪᓕᕆᓂᕐᒥᒃ.  

